
				এই পাতাটির মুদ্রণ সংশোধন করা প্রয়োজন। 
\○8 ৮ অক্টোবর ১৯২৮
শান্তিনিকেতন
`उँ
বন্ধু
এখানে এসে কিছু ভালো আছি। কিন্তু চলতে ফিরতে কষ্ট ও ক্লান্তি বোধ হয়। ডাক্তাররা অস্তরে বাইরে উণ্টে পাণ্টে আমাকে তন্ন তন্ন করে দেখেচে । বলচে কোনও কল একটুও বিগড়োয় নি— নাড়ীতে রক্তস্রোতের ব্যবহার খুবই ভালো । নানা দুশ্চিন্তা ও কাজের তাড়ায় আমাকে জখম করেচে। এখানে সকালে বিকালে খুব অল্প অল্প করে একটু বেড়ানো অভ্যেস করচি— বেশি পারিনে। লিখতে পড়তে একটুও শ্রান্তি বোধ করিনে। নানা লোক এসে নানা বাজে কাজে আমার উপর উৎপাত করে সেইটেতে বড় পীড়ন করে ।
রর্থীদের কাছে তোমার ভিয়েনার সমস্ত খবর শুনে খুব আনন্দ বোধ করেচি । যখন দেখা হবে সব কথা শুনব । আজ আমার একজন চীনদেশী বন্ধু আসচেন তার জন্তে ব্যস্ত আছি। যখন তাদের দেশে গিয়েছিলুম ইনি আমাদের অজস্র আতিথ্য করেচেন। ইতি ৮ অক্টোবর ১৯২৮
তোমার রবি বৌঠাকরুণকে সাদর অভিবাদন।

	        এই পাতাটি অন্য কোনো ভাষায় উপলব্ধ নয়।

